
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বেল্লিক রামায়ণ।
৮৯





ক্রমে তাড়াইয়ে তেঁই একা একেশ্বর।

রাখিলেন বাবুজীটি আলো করি ঘর॥

“বদ্লালে ঠিকানা সে কি জানি কি হবে।”—

রহেন সেই সে স্থানে মাত্র এই ভেবে॥

প্রতিমাসে চৌঠা কিম্বা পাঁচুই মধ্যেতে।

যেমন আসিত টাকা, লাগিল আসিতে॥

বহু দূরে হয় বাড়ী শ্বশুরের তাঁর।

আসিতে নারেন তাই গৃহে জামাতার॥

কন্যারেও না পাঠান তাহার নিকটে।

লেখাপড়া শিখিবার বিঘ্ন পাছে ঘটে॥

হায় রে অবোধ অন্ধ বৃহচ্চক্ষু বাবু।

এই বুদ্ধিবলেতেই হলে তুমি বাবু॥

রাখিয়া গৃহেতে ফেলি যুবতী কন্যায়।

আপনি বাড়ালে তুমি আপনার দায়॥

মনে কর এক, কিন্তু ঘটে অন্যরূপ।

জান না তোমরা কলিকালের স্বরূপ॥

এ কি সেই সত্য ত্রেতা অথবা দ্বাপর।

যাহে নিজ হিতাহিত বুঝিবেক নর॥

এক ফোঁটা পুঁটে ছেলে এই কলিকালে।

স্তনদুগ্ধ বাহিরায় গলাটা টিপিলে॥

সেও যায় বেশ্যাবাড়ী, মদভাঙ খায়।

পথে পথে শিষ দিয়ে রসগান গায়॥

